
Не пакідайце танец 
«каб не ўмёрлі»

У беларусаў, безумоўна, вельм і 
яскравая, самабытная і ціка- 
вая культура. Ліюйінім часам 

назіраецца асаблівае павышэыне яе па­
пул ярнасці сярод беларускай моладзі. 
На жаль, болыпасць нашага насель- 
ніцтва не мае яшчэ ніякага ўсведамлен- 
ня і паняцця аб культуры свайго наро­
да. А нярэдка сустракаюцца людзі з не- 
гатыўным стаўленнем і тыя, хто зна- 
ходзіцца ва ўладанні стэрэатыпаў.

Навукоўцы і практы кі імкнуцца 
змяніць такую сітуацыю. Паўсёй краі- 
не дзейнічаюць фальклорныя гурты па 
базе цэнтраў пазашкольнай адукацыі, 
суполкі ў каледж ах і ўніверсітэтах, 
установах культуры. Аднак у гэтых су- 
польнасцях не заўсёды выкарыстоўва- 
юцца сродкі, блізкія да традыцыйпай 
культуры. Даволі часта бачная тэн- 
дэнцыя, калі класічная традыцыя бя- 
рэцца тольк і за аснову. У вы н іку  
атрымліваецца своеасаблівая «акадэ- 
мізацыя» і пераапрацоўка аўтэнтычна- 
гафальклору.

Ёсць і цудоўныя прыклады, калі 
педагогі бяруць выключна традыцый- 
ную сістэму. Мне давялося пазнаёміц- 
ца і стаць удзелыіікам такой з ’явы.

Я студэнт пятага курса кафедры эт- 
налогіі і фальклору Беларускага дзяр- 
жаўнага ўніверсітэта культуры і мас-

тацтваў. Пры вызначэнні дадатковай 
«дысцыпліны па выбары» наш курс 
абраў «Народны танец» над кіраўніц- 
твам фалькларыста, этнахарэографа 
Міколы Козенкі. Цягам курса мы на- 
вучаліся праз мастацтва вуснага пе- 
р ай м ан н я . В учы лі тр ад ы ц ы й н ы я 
танцы традыцыйнымі педагагічнымі 
сродкамі пад акампанемент беларускай 
дуды, дудкі, бўбна і гармоніка. У выні- 
ку за кароткі час (усяго адзін семестр) 
мы навучыліся танчыць каля шасці- 
дзесяці традыцыйных народных бела- 
рускіх танцаў з розных рэгіёнаў. Гэта 
бы лі: сол ьн ы я ім п р ав ізац ы й н ы я  
танцы, парныя і нават зніклы я кад- 
рылі -  «Вяліказімовіцкая» (Мазырскі 
раён), «Ленцяя» (Сенненскі раён) і 
іншыя. Усеўдзельнікі-студэнты атры- 
малі вялікую асалоду, а таксама рас­
крыл! свой творчы патэнцыял і тэмпе- 
рамент з іншага, мастацкага, боку.

К антролем  для  гэтай  ды сцы п- 
ліны быў залік -  практычны 
паказ «напрацаванага» ў фор­

ме клас-канцэрта (доўжыўся звыіп 
дзвюх гадзінаў) з пэўным каментарам. 
На ўнікальны м  фальклорна-аіанца- 
валыіым свяце (інакш і не скажаш) 
прысутнічалі вядомыя спецыялісты ў 
гал ін е  трад ы ц ы й н ай  кул ьту р ы , 
кіраўнікі мінскіх фальклорных калек-

тываў, студэнты з харэаграфічнай і 
іншых кафедраў універсітэта, карэс- 
пандэнты агулыіанацыяналыіых СМІ 
Рэгіна Гамзовіч, Марына Весялуха, 
Алена Ляш кевіч. Наш вынік быў вы­
сока адзначаны знанымі навукоўцамі і 
выкладчыкамі прафесарамі Тамарай 
Варфаламеевай, Аляксеем Рагулем, 
Энгельсам Дарашэвічам ды іншымі 
прысутнымі.

У М. Козенкі ё.сць шмат йраектаў, 
звязаны х з побытавымі народнымі 
танцамі, і нават агулыіадастуішы клас 
навучання танцам. Усе ўдзелыіікі ира-

екта згодныя з тым, што гэта выключ- 
ная і вельмі цікавая справа. Яца рас­
крывав нашыя тэмперамент, скрытыя 
творчыя магчымасці, дапамагае ак- 
тыўнаму і свядомаму ўваходжанню ў 
беларускасць.

Удзелыіікі традыцыйных танца- 
валыіых майстэрняў прапануюць усім, 
ад малога да вялікага, зв’ярнуць увагу 
на традыцыйны беларускі побытавы 
танец, на гэтую неііаўторную йрыга- 
жосць беларускай культуры.

